
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

Kirish. Zamonaviy ta’limning eng muhim talablaridan biri- qisqa muddatda ortiqcha 

kuch sarflamasdan, ya’ni o‘quvchilarning mustaqil izlanishga jalb qilgan holda yuqori natijaga 

erishish va mamlakat tayanchi bo‘lgan yetuk kadrlarni yetkazib berishdan iboratdir. Ayniqsa 

ta’lim jarayoni davomida o‘quvchilarda har tomonlama erkin fikr va mulohazalarni 

shakllantirish uchun ta’lim jarayoni maqsadi butunlay shaxsga yo‘naltirilmog’i lozim. Shaxsga 

yo‘naltirilgan ta’lim o‘quvchi shaxsidagi mustaqillik, tashabbuskorlik, ijodiylikni his etish kabi 

sifatlarni tarbiyalaydi. [2, 86-87-b].   

Bunday natojalarga erishish uchun bugun ta’limi eng rivojlangan mamlakatlar 

andozalariga murojaat qilmoqdamiz, qolaversa ta’limning eng zamonaviy texnologiyalaridan 

biri bo‘lgan “klaster” metodidan foydalanish orqali o‘quvchi dunyoqarashi o‘sib rivojlanishiga 

juda katta yordam beradi. Yurtboshimiz Sh.M.Mirziyoyev yoshlarga yaratilgan imkoniyatlar 

toʼgʼrisida shunday deganlar “Yoshlarimizni mustaqil fikrlaydigan, yuksak intellektual va 

ma’naviy salohiyatga ega bo‘lib, dunyo miqyosida o‘z tengdoshlariga hech qaysi sohada bo‘sh 

kelmaydigan insonlar bo‘lib kamol topishi, baxtli bo‘lishi uchun davlatimiz va jamiyatimizning 

bor kuch va imkoniyatlarini safarbar etamiz” (2;14-bet) 

Shunday ekan har bir sohada jumladan, geografiya fani oʼqituvchilarining ham o‘ziga xos 

xususiyatlari bo‘lib, bugungi kunda barcha fanlarda bo‘lgani kabi geografiya ta’limi soxasida 

yangiliklar talaygina. Bu islohatlardan boxabar bo‘lish har bir bo‘lg’usi kadrning vazifasidir. 

Ta’lim-tarbiya jarayonida o‘quvchilarning “Klaster” usulini qo‘llash asosida o‘quvchilarning 

tanqidiy fikrlash ko‘nikmalarini rivojlantirish asosidagi bilim va ko‘nikmalarini shakllantirish 

muammosi pedagogika va geografiya o‘qitish metodikasi soxasining dolzarb masalasi sanaladi. 

Asosiy qism. Zamonaviy ta’limni tashkil etishga qo‘yiladigan muhim talablardan biri 

ortiqcha ruhiy va jismoniy kuch sarf etmay qisqa vaqt ichida yuksak natijalarga erishishdir. 

Bugungi kunda rivojlangan mamlakatlarda o‘quvchilarning o‘quv va ijodkorliklarini oshiruvchi, 

ta’lim-tarbiya jarayonining samaradorligini kafolatlovchi pedagogic texnologiyalarni qo‘llashga 

doir katta tajriba to‘plangan bo‘lib, bu tajriba asosini interfaol metodlar tashkil etmoqda.  

“Texnologiya” so‘zi yunoncha bo‘lib, “texne”-mahorat, san’at, “logos”-ta’limot ma’nolarini 

bildiradi.(8;46-,bet) “Interfaol” tushunchasi ingliz tilida “interakt” (rus tilida “interaktiv”) 

shaklida ifodalanib, lug’aviy nuqtai nazardan “inter”- o‘zaro, ikki taraflama, “akt”- harakat 

qilmoq, ish ko‘rmoq kabi ma’nolarni anglatadi. (6;18-bet) Interfaol usullardagi darslar 

o‘quvchini ijodiy fikrlashga, olingan axborotlarni o‘zaro faollikda hal etishga, o‘z fikrini erkin 

bayon etishga, tashabbuskorlikka, guruhlarda masalalar echimini topishga, hamkorlik,  

hamjihatlikda ish yuritishga, fikrni mantiqan yozma ravishda bayon etishga chorlaydi. Ta`lim-

tarbiyaning an`anaviy usulida o‘quvchilarni faqat tayyor bilimlarni egallashga o‘rgatilgan 

bo‘lsa, interfaol texnologiyalar ularni ushbu jarayonning faol ishtirokchisiga aylantiradi. 

O‘qituvchi bu jarayonda shaxsning «rivojlanishi», «shakllanishi», «bilim olishi» va 

«tarbiyalanishi»ga sharoit yaratadi va shu bilan bir qatorda boshqaruvchilik, yo‘naltiruvchilik 

vazifasini bajaradi. [9; 38-bet]. Ta`lim-tarbiya jarayonida o‘quvchilar asosiy  faoliyatda 

bo‘lganligi uchun oliy o‘quv yurtlarida davr talabiga javob beradigan yuqori malakali kasb 

egalarini tayyorlashda pedagogik texnologiyalar va pedagogic mahoratga oid bilim, tajriba va 

interfaol metodlar ularning bilimli, etuk malakaga ega bo‘lishlarini ta`minlaydi. Bu 

metodlarning o‘ziga xosligi shundan iboratki, ular faqat pedagog va o‘quvchilarning birgalikda 

faoliyat ko‘rsatishi orqali amalga oshadi. 
Bunday pedagogik hamkorlik jarayoni o‘ziga xos xususiyatga ega bo‘lib, ularga 

quyidagilar kiradi: 

➢ o‘quvchining dars davomida befarq bo‘lmasligi, mustaqil fikrlash, ijod etish va 

izlanishga majbur etish; 

➢ o‘quvchilarni o‘quv jarayonida bilimga bo‘lgan qiziqishlarini doimiy ravishda 

bo‘lishini ta`minlash; 

➢ o‘quvchining bilimga bo‘lgan qiziqishini mustaqil ravishda har bir masalaga ijobiy 

yondashgan holda kuchaytirish; 

➢ pedagog va o‘quvchining hamisha hamkorlikdagi faoliyatining tashkil etilishi. 

So‘nggi yillarda o‘zbek olimlari tomonidan ham ta`lim-tarbiya texnologiyasi 

nazariyasiga oid bir qator maqola, risola va qo‘llanmalar yaratildi. Xususan, pedagog olim 

M.Ochilov mazkur iborani «Pedagogik texnologiya-tizimli, texnologik yondashuvlar asosida 

ta`lim-tarbiya shakllarini qulaylashtirish, natijasini kafolatlash va ob`ektiv baholash uchun 

inson salohiyati hamda texnik vositalarning o‘zaro ta`sirini inobatga olib, ta`lim-tarbiya 

maqsadlarini oydinlashtirib, o‘qitish va bilim o‘zlashtirish jarayonlarida qo‘llanadigan usul va 

metodlar majmuidir» deya sharhlasa [8;51-bet], N.Saidahmedov esa quyidagicha: “Pedagogik 

texnologiya bu o‘qituvchi (tarbiyachi) tomonidan o‘qitish (tarbiya) vositalari yordamida 

o‘quvchilarga ta`sir ko‘rsatish va bu faoliyat mahsuli sifatida ularda oldindan belgilab olingan 

shaxs sifatlarini shakllantirish jarayoni”, - degan ta`rifni beradi. 
Bizning fikrimizcha, pedagogik texnologiyaning eng asosiy negizi – bu o‘qituvchi va 

o‘quvchining belgilangan maqsaddan kafolotlangan natijaga erishishda qo‘llaniladigan har bir 

ta`lim-tarbiya texnologiyasi o‘qituvchi va o‘quvchi o‘rtasida hamkorlik faoliyatini tashkil etib, 

har ikkalasi ijobiy natijaga erishsa, o‘quv jarayonida o‘quvchilar mustaqil fikrlash, izlanish, 

tahlil etish, o‘zlari xulosa qilish, o‘zlariga, guruhga, guruh esa ularga baho berish imkoni tug’ilsa, 

o‘qituvchi esa ularning bunday faoliyatlari uchun imkoniyat va sharoit yarata olsa, ana shu 

o‘qitish jarayonining asosi hisoblanadi. Har bir dars, mavzu, o‘quv predmetining o‘ziga xos 

texnologiyasi bor, ya`ni o‘quv jarayonidagi pedagogik texnologiya - bu yakka tartibdagi jarayon 

bo‘lib, u o‘quvchining ehtiyojidan kelib chiqqan holda bir maqsadga yo‘naltirilgan, oldindan 

loyihalashtirilgan va kafolatlangan natija berishga qaratilgan pedagogik jarayondir. O‘qituvchi 

tomonidan har bir darsni yaxlit holatda ko‘ra bilish va uni tasavvur etishi uchun bo‘lajak dars 

jarayonini loyihalashtirib olish kerak. Bunda o‘qituvchiga u tomonidan bo‘lajak darsning 

texnologik xaritasini tuzib olishi katta ahamiyatga egadir. Chunki darsning texnologik xaritasi 

har bir mavzu, har bir dars uchun o‘qitilayotgan predmet, fanning xususiyatidan, 

o‘quvchilarning imkoniyati va ehtiyojidan kelib chiqqan holda tuziladi. [10;33-bet]. 

XX asrning 50-yillarida audiovizual vositalarning yaratilishi hamda ular xizmatidan 

foydalanish «ta`lim texnologiyasi»ning yo‘nalishini belgilab beruvchi omildir deya baholandi 

[9;70-bet]. Ushbu bosqichda asosiy e`tibor texnik vositalardan samarali foydalanish hisobiga 

amalga oshirilishi, ularning imkoniyatlarini kengaytirish, axborot sig’imini va ularni uzatishni 

takomillashtirish va individual ta`lim-tarbiyani yo‘lga qo‘yish kabi masalalarning ijobiy hal 

etilishiga qaratildi. O‘tgan asrning 60-yillarida ta`lim-tarbiya faoliyatini avvaldan puxta ishlab 

chiqilgan dastur g’oyalariga muvofiq tashkil etish tashabbusi ko‘tarildi. Dasturlashtirilgan 

ta`lim o‘quvchi yoki boshlang’ich ta`lim o‘quvchilariga muayyan bilimlarni qismlarga bo‘lib 

taqdim etilishi asosida boshlang’ich ta`lim darslarini tashkil etishni nazarda tutadi. Barcha 

ta’lim yo‘nalishlari qatorida geografiya darslarini shunday tashkil etish kerakki, unda o‘qituvchi 

faqat mavzuni ifodalovchi, o‘quvchilar esa tinglovchi bo‘lib qolmasliklari kerak, ya’ni 

o‘rganilayotgan manbaga nisbatan o‘quvchida tanqidiy fikrlash ko‘nikmasi shakllantirishi 

kerak. Zamonaviy dars jarayonlarida o‘quvchilarning mustaqil, erkin fikr bildirishiga imkon 

berish, ijodiy faoliyatini rivojlantirish uchun ta’limning turli metodlardan foydalanish, 

o‘quvchilarda kreativlikka yo‘l berish, o‘quvchilarning zehnini uyg’otadigan, faollashtiradigan 

metodlarni ta’lim jarayoniga tadbiq qilinishi kerak. 

 
(1-rasm). Ta’lim texnologiyalari. 

Ushbu chizmada aks ettirilganidek ta’limni har qanday holda samarali tashkil qilishda  

turli usul va texnologiyalarni qo‘llash orqali juda katta natijaga erishish mumkin. Xususan, 

“O‘zbekiston tabiiy geografiyasi” kursini o‘qitishda o‘quvchilarda tanqidiy fikrlash 

ko‘nikmalarini shakllantirishda klaster metodidan foydalanish juda katta qulaylik tug’diradi. 

O‘lkani har bir manbalarini o‘rganishda turli murakkablikdagi klasterlardan foydalanish dars 

jarayonida o‘quvchini tinmay fikrlashga o‘rgatadi, ayniqsa fikrlar to‘qnashuvi yuzaga kelishi 

oqibatida sinfda tanqidiy fikrlash muhiti paydo bo‘ladi, o‘lka haqidagi bilim manbalarni 

mustahkam o‘rganishda manbalarni klaster topshirig’i sifatida berilishi maqsadga muvofiq. 

Masalan, O‘zbekistonning geografik o‘rni  o‘quvchilarni kichik guruhlarga ajratgan holda orqali 

o‘rganilsa, O‘zbekiston ichki suvlari klaster usuli o‘rganilishi mumkin, bunda klaster chizmali 

topshiriqlardan foydalanish yuqori samara beradi.Biz o‘rganayotgan O‘zbekiston tabiiy 

geografiyasi kursida “O‘zbekiston ichki suvlari va suv resurslari” mavzusini oqi’tishda 

foydalaniladigan  turli murakkablikdagi klasterlar quyidagicha beriladi: 

 

 

Qor va muzdan to'yinuvchi 
daryolar

Sirdaryo, Qoradaryo, Chirchiq,

Surxondaryo

3400 m. balandlikdagi qor-muzdan 
boshlanadi

to'lin suv davri-may-iyun

Muz va qordan to'yinuvchi 
daryolar

Amudaryo, Zarafshon, Norin, So'x 
Isfara, Isfayramsoy

4500m dan baland togdagi 
muzliklardan boshlanadi

to'lin suv davri-avgust

(2-rasm). Daryolarning to‘yinishi klasteri. 

 
(3-rasm). Daryolarning to‘yinishi klasteri 

 
(4-rasm). Zarafshon daryosi klasteri. 

Bundan tashqari mavzuga oid topshiriqlarni ham klaster ko‘rinishida quyidagicha 

berish mumkin: Matndagi manbalardan foydalanib O‘zbekiston daryolarini quyidagi klasterga 

joylashtiring. 

Qor erishidan to'yinuvchi 
daryolar

Qashqadaryo, G‘uzordaryo, 
Sangzor, Ohangaron, G‘ovasoy

3400 m. dan ortmaydigan 
balandlikdagi qordan boshlanadi

to'lin suv davri-aprel-may

qor yomg'ir va yer osti 
suvlaridan to'yinuvchi daryolar

Zominsuv, Sheroboddaryo, 
To‘sunsoy

2000 m dan past togdan 
boshlanadi

to'lin suv davri-aprel-may

(5-rasm.) Zarafshon daryosi topshiriqli klasteri. 

 

Xulosa. Xulosa qilib aytganda, yangi pedagogik texnologiya - xususan, klaster metodi 
o‘quvchiga ta’lim jarayonining faol ishtirokchisi, o‘qituvchiga esa shu jarayonning 
tashkilotchisi, boshqaruvchisi sifatida qarashni talab etadi. Dars jarayonida o‘quvchi faol 
ishlovchi shaxs bo‘lib, u butun mashg’ulot jarayonida egallangan bilimlarini xotirada tiklaydi, 
uni qisman yangi sharoitlarda qo‘llaydi, aqliy faoliyat usullarini bajarib, ma’lumdan 
noma’lumga yoki aksincha, noma’lumdan ma’lumga qarab boradi, ayniqsa kundalik hayotda 
har qanday vaziyatda tanqidiy fikrlash orqali kerakli bilim va tushunchaga ega bo‘lishga 
yordam beradi. Klaster metodining ahamiyati o‘quvchini mustaqil fikrlashga, mustaqil 
ishlashga o‘rgatish, har bir fikrga tanqidiy nuqtai nazardan yondoshish, har qanday holda ham 
bilim olishga qiziqish va ehtiyoj uyg’otishdan iborat. 

